
REPUBLIKA E SHQIPËRISË 

KËSHILLI BASHKIAK TIRANË 

 

V E N D I M 

 

Nr.129 dt.30.07.1999 

 

MBI 

MIRATIMIN E STRUKTURES ORGANIZATIVE DHE MASAT QE 

DUHEN MARRE PER FILLIMIN NGA PUNA TE REPARTIT TE 

MIREMBAJTJES DHE RREGULLIMIT TE TRAFIKUT TE 

QARKULLIMIT RRUGOR ME KALIMIN E TIJ NGA QENDRA 

EKONOMIKE DHE E DEKORIT  TEK OFICINA E AUTOMJETEVE 

TIRANE. 
 

 

  Këshilli Bashkiak i Tiranës, në mbledhjen e tij të radhës dt.30.07.1999,  pasi 

shqyrtoi dhe diskutoi relacionin e paraqitur nga  Drejtoria e Zhvillimit Ekonomik, 

Sektori i Transportit mbi “Miratimin e strukturës organizative dhe masat që duhen 

marrë për fillimin nga puna të repartit të mirëmbajtjes dhe rregullimit të trafikut të 

qarkullimit rrugor me kalimin e tij nga Qendra Ekonomike dhe e Dekorit tek 

Ofiçina e Automjeteve”, mbështetur në kompetencat që i jep ligji “Për 

organizimin dhe funksionimin e pushtetit lokal ” Nr.7572, dt.10.06.1992, 

Vendimi i Këshillit të Ministrave Nr.673, dt.29.11.1995 pika.2 “ç” “Për kriteret e 

përdorimit të të ardhurave të organeve të pushtetit lokal”, Vendimin e Këshillit të 

Ministrave Nr.204, dt.26.03.1998 “Për kompetencat dhe detyrat funksionale dhe 

financimin e pushtetit lokal, V.K.B. Nr.47, dt.13.03.1999, 

 

 

 

                                               VENDOSI 

   

 

1. Të miratojë strukturën organizative të repartit të riorganizuar për 

mirëmbajtjen dhe rregullimin e trafikut të qarkullimit rrugor të përbërë nga 

12 (dymbëdhjetë) vetë nga të cilët 4 (katër) specialistë të lartë, 3 (tre) 

specialistë të mesëm dhe 5 (pesë) punëtorë. 

 

2. Ofiçina e Automjeteve Tiranë do të plotësojë dora dorës organikën duke 

filluar nga kuadrot e lartë. 

 

3. Paga e këtyre punonjësve deri në fund të këtij viti të përballohet nga 

fondet buxhetore të cilat për këtë qëllim i disponon Qendra Ekonomike 

dhe e Dekorit mbi bazën e një akt marrëveshje të Q.E. dhe Dekorit dhe 

Ofiçinës së Automjeteve të konfirmuar nga Drejtoritë përkatëse në Bashki 

nga ku kanë vartësi direkte. 

 

4. Q.E. dhe Dekori të bëjë kalimin kapital të mjeteve kryesore zëri pajisje 

dhe makineri të materialeve gjendje në inventar si dhe dokumentacionin 

teknik gjendje në arkivin e tyre, që shërbejnë për rregullimin dhe 

mirëmbajtjen e trafikut të qarkullimit rrugor. 

 

5. Ofiçina e Automjeteve për ti paraprirë kalimit të fondeve buxhetore për 

vitin 2000 për llogari të saj, të pregatisë brenda muajit Tetor 1999 

studimin e nevojshëm për strukturën e pagave të repartit të mirëmbajtjes 

dhe rregullimit të  trafikut të qarkullimit  rrugor për ta paraqitur për 

miratim në Ministrinë e Financave etj. 

 

6. Për mungesë fondesh në vlerat e kërkuara dhe për fillimin sa më parë të 

aktivitetit të repartit të mirëmbajtjes dhe rregullimit të trafikut të 

qarkullimit rrugor, miratohet varianti i I me një kërkesë fondi për investim 

prej 2.2 milion lekë, duke lënë të hapur problemin e zhvillimit të aktivitetit 

sipas variantit të II në një fazë të dytë. 

 

7. Për zbatimin e këtij vendimi ngarkohet Drejtoria e Zhvillimit Ekonomik, 

Sektori i Transportit, Drejtoria e Financës, Ofiçina e Automjeteve Tiranë 

si dhe Qendra Ekonomike dhe e Dekorit. 

 

8. Ky vendim hyn në fuqi pas konfirmimit nga Prefektura. 

 

   

 

 

 

 

                                                                                 

                                                                                             

                                                                                            KRYETARI 

 

                                                                                        ORHAN SAKIQI 


